
Din il-kawza hija dwar appalt.

I¢-Citazzjoni tghid illi s-soCjeta attrici ghandha tiehu
minghand is-soc¢jeta konvenuta ghaxart elef, hames mija u
sebgha u sittin lira u wiehed u ghoxrin ¢entezmu
(Lm10,567.21) ghal xoghol ta’ landscape gardening fil-
Verdala Mansions, ir-Rabat, Malta, skond ftehim li sar
bejn il-partijiet fis-17 ta’ Frar 2004. Billi ghalxejn sejhet lill-
konvenuta biex thallas, is-socjeta attri¢i fethet din il-kawza
u gieghda titlob illi I-gorti tikkundanna lill-konvenuta
thallasha ghaxart elef, hames mija u sebgha u sittin lira u
wiehed u ghoxrin ¢entezmu (Lm10,567.21) flimkien ma’ I-
ispejjez legali u gudizzjarji u l-imghaxijiet sa meta jsir il-
hlas.

L-attri¢i kienet talbet ukoll illi I-kawza tingata’ bid-dispensa
tas-smigh, tant il-procedura sommarja specjali, izda I-qorti
b’dikriet moghti fis-6 ta’ Mejju 2005 ordnat illi I-kawza
timxi bil-pro¢edura normali, u s-socjeta konvenuta ressqet
l-exceptio non rite adimpleti contractus ghax dak illi
ikkonsenjat |-attrici kien jew mhux lest jew kellu
nuqgqgasijiet, u ghalhekk il-konvenuta ghad ghandha taghti
biss elf, hames mija u tliet liri u wiehed u sittin centezmu
(Lm1,503.61). Hija ga kienet offriet din is-somma bi hlas
lill-attrici izda I-attrici irrifjutat.

[l-fatti li wasslu ghal din il-kawza graw hekk:

Is-soc¢jeta konvenuta kienet gabbdet lil dik attrici biex
taghmlilha progett prestigjuz ta’ landscape gardening fil-
Verdala Mansions, ir-Rabat, Malta. Il-ftehim sar fis-17 ta’
Frar 2004°. Ix-xoghol kellu jinbeda fi zmien gimaghtejn
mill-kuntratt u kellu jitlesta sa erba’ gimghat wara. Is-
socjeta konvenuta issa ma tridx thallas il-bilan¢ |i gieghda
titlob |-attrici ghax gieghda tghid illi x-xoghol ma sarx kif
ried il-ftehim.

Bdew jingalghu Imenti min-naha tas-socjeta konvenuta
wkoll gabel ma tlestew ix-xoghlijiet, fosthom illi xi fjuri
bdew imutu, illi t-turf ma kienx tgieghed sew fuq hamrija
livellata, illi ma tgeghidx turf bizzejjed biex ighatti I-art
kollha fejn kellu jitgieghed, u illi, fejn kellu jsir fence tar-
rand madwar is-swimming pool, il-fence ma kienx shih u r-
rand ma kienx ta’ dags uniformi. ll-konvenuta gharrfet lill-
attrici bil-miktub b’dawn I-ilmenti. L-attrici wiegbet inter
alia fit-22 ta’ Gunju 2004° fejn qalet illi kienet ghamlet
handing over tal-progett u ghalhekk ma Kkinitx aktar
responsabbli ghall-manutenzjoni tieghu; jekk il-konvenuta
riedet manutenzjoni kellha taghmel ftehim iehor ghalhekk,
prezumibbilment bi hlas. L-attri¢i regghet kitbet fis-6 ta’
Lulju 2004* fejn qalet illi “it is clearly obvious that very little
maintenance of these gardens has been carried out since
we concluded our landscaping works on the 28" May
2004”.

B'dawn il-kummenti s-socjeta attrici waqqgghet il-gebla fuq
saqgajha. Kif jidher minn dokument® iffirmat bla kondizzjoni
minn rapprezentant tas-soc¢jeta attri¢i u b’riserva minn
rapprezentant tal-konvenuta, il-handing over sar fil-21 ta’
Lulju 2004, wara d-dati ta' I[-ittri tas-socjeta attriCi
msemmija fug. Dan juri illi, meta nkitbu dawk I-ittri, il-
progett kien ghadu ma giex konsenjat u ghalhekk kienet |-
attri¢i li kellha twiegeb ghal nugqqasijiet, fosthom dawk
iImsemmija fl-ittri ta’ I-attri¢i stess.

Fil-fatt ghandu jinghad illi s-socjeta attrici ma kinitx ghal
kollox lejali fit-thejjija ta’ dan id-dokument tal-21 ta’ Lulju
2004. Originalment, dan id-dokument, li thejja mill-attrici
fuq letterhead taghha, kien ighid illi “the works have been
undertaken to my entire satisfaction” u kien mahsub biex
ghall-konvenuta jiffirmah Freddie Clark. Dan seta’ kien
tentativ ta’ colpo mancino ghax l-attri¢i kienet taf mhux
biss illi kien hemm ilmenti min-naha tal-konvenuta, izda
kienet taf ukoll illi fil-kwistjoni kien gieghed jiehu interess
personali Angelo Xuereb, ic-chairman tas-socjeta
konvenuta. Li tfittex li tikseb firma ta’ impjegat li tghid illi
x-xoghol sar sew meta taf li min hu fuq dak I-impjegat xejn
ma hu sodisfatt bix-xoghlijiet johloq suspett ta’ mgieba li
ma hijiex skruplozament korretta.

Barra mill-ilmenti msemmija fuq, il-konvenuta qieghda
tilmenta wkoll dwar kif saret |-ghazla ta’ pjanti u fjuri kif
imgassma bejn dawk li jmutu wara stagun jew ftit staguni
(annuals) u dawk li jghixu aktar fit-tul (perennials).

[I-ftehim kien illi kellhom isiru elf (1,000) annuals, i
kellhom jiswew tliet mitt lira (Lm300) jekk ma tqix it-
tnaqqis globali ta’ ghaxra fil-mija (10%) fuq il-prezz totali li
kien stipulat fil-ftehim originali jekk jitharsu I-kondizzjonijiet
dwar il-hlas. Minflok, I-attri¢ci ghamlet tlitt elef, mitejn u
hamsa u tletin (3,235) annuals li gew jiswew elf u tletin lira
(Lm1,030). L-ilment tal-konvenuta ma huwiex biss illi
dawn il-pjanti gew jiswew izjed biex saru, izda aktar ghax
sejjer jigi jiswa hafna izjed biex il-progett jinzamm fi stat
tajjeb ghax dawn il-pjanti jkollhom jinbidlu, bi spiza ohra,
regolarment, billi, min-natura taghhom, ma jghixux fit-tul.

5 Fol. 57.

Dan I-ilment tal-konvenuta wkoll huwa ustifikat ghax mix-

xhieda hareg illi tassew illi I-attrici ma ghamlitx tgassim
bejn annuals u perennials kif ried il-ftehim.
Mix-xhieda hareg ukoll illi Imenti ohra tas-socjeta

konvenuta, fosthom dwar il-fence tar-rand, u dwar id-dags
u I-kwalita tal-pjanti, huma ukoll Justifikati. Dan johrog
mix-xhieda ta’ Joseph Buhagiar, konsulent mahtur mis-
so¢jeta konvenuta. Ghalkemm dan ix-xhud inhatar ex
parte, u ghalkemm ukoll waqt is-smigh tax-xhieda s-
socjeta attrici fittxet i titfa’ dubji dwar il-kapacita
professjonali tieghu, madankollu I-gorti hija tal-fehma illi
dan huwa xhud i tista’ toqghod fuqu u li xehed b’mod

oggettiv.
F'dawn ic-cirkostanzi |-qorti jkollha bilfors tasal ghall-
konkluzjoni illi t-talba tas-socjeta attrici ghall-hlas saret

intempestivament: ma tistax tippretendi Ii tithallas meta
ghadha ma qdietx sew I-obbligazzjonijiet li ghall-gadi
taghhom qgieghda tippretendi I-hlas.

Ghal dawn ir-radunijiet il-qorti taqta’ I-kawza billi tghid illi
tqis it-talbiet tas-socjeta attrici bhala intempestivi u
ghalhekk ma tgishomx aktar u tehles lill-konvenuta mill-
harsien tal-gudizzju, bl-ispejjez kontra |-attrici.

